
Bizkaia Orekan Sakonduzen ekimenak

BIZKORTU – Enpresei laguntzeko zerbitzua

LEHIAKORTASUN-PALANKAK

• Berrikuntza

Helburua:
Lea-Artibaiko enpresei leihatila bakarreko zerbitzua eskaintzea, berrikuntza-beharrak eta aukerak hautemateko,
lehiakortasuna hobetzeko proiektuak definitzeko eta laguntza-programetara nahiz finantzaketa publikora sartzea
errazteko.

Deskribapena:

Bizkortu Lea-Artibaiko enpresei zuzendutako hurbileko eta laguntza pertsonalizatuko zerbitzua da. Enpresen 
beharrak ezagutzea, berrikuntza eta lehiakortasun-hobekuntzako proiektuak bultzatzea eta eskuragarri dauden 
baliabide eta laguntza-programetara sarbidea erraztea du helburu.

Zerbitzuak honako hauek hartzen ditu barne:

• Enpresa-ezagutza eta diagnostikoa: enpresekin bisitak eta bilerak egitea, haien egoera ezagutzeko, 
beharrak identifikatzeko eta berrikuntza- edo hobekuntza-aukerak hautemateko.

• Programen eta laguntzen inguruko informazioa: webgune espezializatu bat mantentzea eta enpresa-
finantzaketa eta laguntza-programen informazio pertsonalizatua eta aldizkakoa zabaltzea.

• Proiektuak definitzea: hautemandako beharrak proiektu zehatz bihurtzen laguntzea, beharrezkoa denean 
aholkularitza espezializatua barne.

• Finantzaketa publikora sarbidea: proiektu bakoitzera hobekien egokitzen diren programak identifikatzea eta 
eskaerak prestatu eta kudeatzen laguntzea.

• Proiektuan zehar laguntzea: finantzatutako proiektuen ezarpenean eta justifikazioan laguntzea, eta 
enpresen eta erakunde publikoen arteko lotura-lana egitea.

